
				এই পাতাটির মুদ্রণ সংশোধন করা প্রয়োজন। 
পরিচায়িকা
চৈত্ররথ’ প্রকাশিত হইল। এইটি আমার প্রথম কাব্যগ্রন্থ।
প্রথম কাব্যগ্রন্থ বলিতে কবিতা রচনার প্রথম প্রয়াস নয়—এইটি প্রথম সংকলন গ্রন্থ। এই গ্রন্থের অন্তর্গত কবিতাগুলি বাতায়ন,
দেশ, পরিচয়, উত্তরা, জয়শ্রী, সংহতি, ভারতবর্ষ, নিরুক্ত, অৰ্চনা, বর্তমান, বিচিত্রা, অলক, পূর্বাচল, মাসিক বসুমতী, কবিতা প্রভৃতি পত্র-পত্রিকায় প্রকাশিত হইয়াছিল ; তাহার সবগুলি বর্তমান
সংকলনে গ্রহণ করা সম্ভব হয় নাই। গদ্য কবিতাগুলিকে এই সংকুলনে একেবারেই বাদ দিয়াছি। সংকলন-কালে ধারাবাহিকতা ಧ್ಧಿ রক্ষা করা হইয়াছে—কবিতাগুলির রচনা বা প্রকাশের তারিখ ধরিয়া সাজানো হয় নাই।
গ্রন্থের নামকরণ করা হইল চৈত্ররথ । অলকায় কুবেরের পুষ্পোদ্যানকে বলে চৈত্ররথ। কাব্য তো ভাবের অলকা-ভূমিরই ফুল। তবে এ কাব্য-বিতানে কবিতার যে কুসুমগুলি প্রফুটিত হইয়াছে, সেগুলির সমস্তই যে সুবিকশিত ও সুরভিত—এমন গর্ব করিতে পারি না। প্রকৃত কাব্য-রসিকগণই ইহার বিচার করিবেন। সাধারণ কবিতা ও সনেট—এই দুই পর্যায়ে কবিতাগুলিকে বিভক্ত করা হইয়াছে। প্রত্যেক পর্যায়ের কবিতাগুলিকে আবার Reflective ও Amatorial—এই দুই শ্রেণীতে বিভক্ত করিয়া সাজানো হইয়াছে। নিজের কবিতার সংকলন-কার্যে আমার নিজের উপর তেমন আস্থা নাই। ইহার কারণ, কাব্যের উদগাতা নিজেই সংকলন-কর্তা হইলে কবিতা-নির্বাচনের ক্ষেত্রে প্রমাদ ঘটিবার সম্ভাবনাই অধিক। অন্ধ, পঙ্গু ও বধির সন্তানকেও পিতা যেমন স্নেহ-বাংগলে ফেলিতে পারে না, তেমনি কবিতা-নির্বাচনের ব্যাপারে কবিতার উদগতি বাৎসল্যভাবে অনেক সময় পঙ্গু রচনাকেও বাদ দিতে কুষ্ঠিত হন। সেই জন্য নিরপেক্ষ বিচার, সহৃদয় পাঠকই অনেক সময় করিতে

